
Ed. 322. Frumvarp til laga
um heilsuhæli fyrir drykkjum enn.

Frá  heilbrigðis- og félagsmálanefnd.

1. gr.
Ríkið skal taka við rekstri hressingarheim ilisins í Kumbaravogi, enda renni 

eignir heimilisins endurgjaldslaust í rikissjóð. Skal heimilið rekið sem heilsuhæli 
fyrir drykkjum enn á kostnað rikissjóðs undir yfirstjórn  þess ráðherra, sem fer með 
heilbrigðismál. Rikisstjórninni er heimilt að ákveða, að hælið skuli flu tt og rekið á 
þeim stað, er hún telur henta, og skal greiða úr ríkissjóði þann kostnað, sem af því 
ieiðir.

2. gr.
Ráðherra skipar forstöðumann hælisins, lækni og annað starfsfólk. (Heimilt er 

ráðherra að semja við Stórstúku íslands um, að sérstök stjórnarnefnd, er Stórstúkan 
velji og starfi endurgjaldslaust, skuli undir yfirstjórn  ráðherra hafa eftirlit með 
rekstri hælisins).

3. gr.
Engan má taka til dvalar á hælinu nema eftir ákvörðun læknis þess. Ef læknir 

samþykkir, er heimilt að taka til dvalar á hælinu:
1. Þann, sem dæmdur er til hælisvistar, sbr. 65. gr. laga nr. 19 1940.
2. Þann, sem sækir um dvöl sjálfur eða lögráðamaður hans fyrir hans hönd, ef

sjálfur er hann ósjálfráða. Taka skal fram  i umsókn, hversu Iengi aðili skuld-
bindist til að dvelja á hælinu, og að hann undirgangist að hlíta reglum hælisins
á meðan.

4. gr.
Um dvalartíma þess á hælinu, sem þangað er tekinn skv. 1. tölul. 3. gr., fer svo 

sem segir i 65. gr. laga nr. 19 1940.
Sá, sem á hælið er tekinn skv. 2. tölul. 3. gr., skal dvelja á hælinu svo lengi sem 

læknir þess ákveður, þó aldrei lengur en hann samkv. urnsókn er skuldbundinn til, 
nema samþykki hans eða lögráðamanns hans komi að nýju til.

Nú fer vistmaður heim ildarlaust af hælinu eða gerir tilraun til þess, og er þá rétt 
að þröngva honum, eftir atvikum með lögregluvaldi, til hælisvistar svo lengi sem í
1. og 2. mgr. segir.

5. gr.
Vinnuskylda skal fylgja hælisvist eftir þvi, sem læknir hælisins segir fyrir um.
Ráðherra setur i reglugerð nánari ákvæði uin rekstur hælisins, inntökuskilyrði, 

hegðun vistmanna og skyldur.
6. gr.

Hver sá, sem gefur eða veitir vistmanni áfengi eða aðstoðar vistm ann við út- 
vegun áfengis, skal sæta sektum.

7. gr.
Lög þessi öðlast þegar gildi.

G r e i n a r g e r ð .
Frv. þetta er flutt að ósk stjórnar hressingarheim ilisins i Kumbaravogi I. O. G. T. 

Hefur við samning frv. verið stuðzt við frv., sem sakadóm arinn í Reykjavík samdi 
fyrir stjórn heimilisins, og hefur nefndin þó breytt nokkuð einstökum atriðum, eink- 
um að formi.

Einstakir nefndarmenn áskilja sér rétt til að gera breytingartillögur við frv.



Til frekari skýringar skal vitnað til eftirfarandi kafla ú r bréfi stjórnar hress- 
ingarheimilisins til nefndarinnar, dags. 11. f. m.
Til heilbrigðis- og félagsmálanefndar efri deildar.

Eins og hinni háttvirtu  heilbrigðis- og félagsmálanefnd efri deildar m un kunn- 
ugt, stofnaði Stórstúka íslands I. O. G. T. hressingarheim ili fyrir drykkjum enn að 
Kumbaravogi í Stokkseyrarhreppi siðastliðinn vetur. Af hálfu stórstúkunnar var hér 
um tilraun að ræða til að hrinda nauðsynjam áli í framkvæind, sem Alþingi hefur til 
þessa sýnt tómlæti. Hins vegar hefur þessi tilraun stórstúkunnar mætt svo miklum 
skilningi og velvild h já ríkisstjórninni og bæ jarstjórn Reykjavíkur, að oss þykir sem 
nú muni tím abært að fara þess á leit við Alþingi, að það setji lög urn heilsuhæli fyi’ir 
drykkjum enn og að hinn rétti aðili, sem vér teljum  vera ríkið, taki rekstur slikrar 
stofnunar i sínar hendur.

Verði Alþingi við þessari ósk vorri, m unum vér að sjálfsögðu fyrir hönd stór- 
stúkunnar afhenda væntanlegu heilsuhæli rikisins fy rir drykkjum enn allar eignir 
hressingarheimilisins í Kumbaravogi, og jafnfram t viljum  vér lýsa þvi yfir, að stór- 
stúkan mun fúslega taka að sér að skipa hælinu stjórn með sama hætti og verið hefur, 
ef ríkisstjórnin kynni að óska þess.

Þrettán menn hafa innritazt á hressingarheimilið í Kumbaravogi til þessa. Einn 
þeirra hefur lokið umsömdum tíma á hressingarheim ilinu og hefur nú dvalizt hér 
i bæ um hálfsmánaðarskeið. Stjórn hressingarheim ilisins útvegaði honum  fasta vinnu, 
strax og hann hafði lokið hælisvistinni, og fyrir hennar atbeina geklc hann í stúku. 
Allar líkur benda til, að þessi m aður hafi vegna hælisvistarinnar sigrazt á hinni 
sjúklegu áfengisástríðu, og sjálfur telur hann sig öruggan á hinni nýju braut. Stjórn 
hressingarheimilisins telur skyldu sína að stuðla að því af frem sta megni, að allir, 
sem útskrifast af hressingarheimilinu, geti horfið að fastri vinnu, komizt í góðan 
félagsskap og að öðru leyti notið þeirra aðstæðna, sem þeim henta bezt.

F jórir vistmanna að Kumbaravogi fóru þaðari, áður en þeir höfðu lokið um- 
sömdum tíma. Bar þar sumpart til, að þeim bauðst vinna, að þeir töldu sig hafa 
fengið fullan bata, og sumpart leiðindi, sem mjög virðast sækja á slika menn á vissu 
fímabili, eftir að þeir hafa hætt áfengisnautninni. Vald hafði stofnunin ekki til að 
hindra brottför þessara manna. Tveir þeirra virðast hafa horfið að sínum fyrri lifn- 
aðarháttum. Hinir tveir hafa hins vegar stundað vinnu, siðan þeir hurfu  af hress- 
ingarheimilinu, og hefur annar þeirra alls ekki neytt áfengis, svo að vitað sé, og 
hinn aðeins lítils háttar, og virðast góðar vonir um, að þeir muni báðir hætta áfengis- 
nautn að fullu.

Það er augljóst, að nauðsynlegt er, að stjórn slíks hælis hafi vald til að halda 
vistmönnum að þeim samningi, sem þeir gera um dvalartíma, er þeir innritast. Komi 
það fyrir, að vistmenn hverfi brott, áður en timi þeirra er útrunninn, h lý tur það að 
leiða til hinna mestu vandræða fyrir stofnunina og gera allan árangur af starfi henn- 
ar tvísýnan.

Vér óskum því, að jafnfram t því, að sett verði lög um heilsuhæli fyrir drykkju- 
jnenn, verði i þeim eða öðrum lögum gefin hehnild til að halda vistmönnum á slíku 
hæli til að fullnægja þeim samningi, sem þeir gera við komu sína þangað, með lög- 
legluvaldi.

Séu þessi tvö meginatriði í frum varpinu eða frum vörpunum :
1. Að rikið stofni og reki heilsuhæli fyrir drykkjumenn.
2. Að leyfilegt sé að halda vistmönnum á slíku hæli til að fullnægja samningi

þeim, er þeir gera um hælisvist, með lögregluvaldi.
Reykjavík, 11. okt. 1943.

Virðingarfyllst, 
í stjórn hressingarheim ilisins i Kumbaravogi I. O. G. T.

